
Kirish.  

Bugungi globallashuv sharoitida raqobatbardoshlik, barqaror taraqqiyot va milliy 

salohiyatning oshirilishi bevosita innovatsion yondashuvlar, ilgʻor ilmiy tadqiqotlar va 

zamonaviy taʼlim tizimi bilan chambarchas bogʻliqdir. Har bir zamonaviy davlat oʻzining 

strategik rivojlanish rejasida ilm-fan va taʼlimga alohida eʼtibor qaratib, ushbu sohalarni milliy 

taraqqiyotning poydevori sifatida belgilab bormoqda. Shu nuqtai nazardan olib qaralganda, 

Oʻzbekiston Respublikasining 2030-yilgacha moʻljallangan taraqqiyot strategiyasi ham ilmiy-

innovatsion faoliyat, fan va taʼlim tizimini chuqur isloh qilish, zamonaviy tendensiyalar bilan 

uygʻunlashtirishni ustuvor vazifa sifatida ilgari surmoqda. 

Prezidentimiz SH. Mirziyoyev tomonidan ilgari surilgan “Oʻzbekiston — 2030” 

strategik hujjati mamlakat taraqqiyotining asosiy yoʻnalishlarini belgilab beradi. Ushbu 

strategiyada raqamli iqtisodiyot, bilimga asoslangan jamiyat, kadrlar salohiyatining oshirilishi 

va fan-taʼlim integratsiyasi asosiy ustuvor yoʻnalishlardan biri sifatida koʻrsatilgan. Taʼlim va 

ilm-fan sohasi Oʻzbekiston taraqqiyotining harakatlantiruvchi kuchi sifatida eʼtirof etilib, 

mailto:akramjon1510005@gmail.com
https://doi.org/10.47390/978-9910-09-259-6/uzb-IV/No-44

yoshlar salohiyatini toʻliq roʻyobga chiqarish, raqamli va innovatsion koʻnikmalarni 

rivojlantirish orqali zamonaviy global talablarga mos kadrlar tayyorlash koʻzda tutilmoqda. 

Soʻnggi yillarda Oʻzbekiston ilm-fan va innovatsiya sohasida salmoqli yutuqlarga 

erishdi. Jumladan, ilmiy grantlar sonining ortishi, xorijiy universitetlar bilan hamkorlikda 

qoʻshma dasturlar joriy etilishi, startaplar faoliyatining yoʻlga qoʻyilishi bunga yorqin misoldir. 

Biroq bu yutuqlar bilan cheklanib qolmasdan, 2030-yilgacha yanada chuqurlashtirilgan, 

zamonaviy ilm-fan va taʼlim modellariga asoslangan islohotlarni bosqichma-bosqich amalga 

oshirish zarurati mavjud. Ayniqsa, sunʼiy intellekt, raqamli transformatsiya, STEM 

yoʻnalishlari, ekologik xavfsizlik kabi dolzarb yoʻnalishlarda innovatsion yondashuvlar 

hayotga tatbiq etilishi talab etiladi. 

Innovatsion taraqqiyot taʼlim tizimi bilan bevosita bogʻliq boʻlib, u kadrlar tayyorlash 

sifatini belgilovchi asosiy omil hisoblanadi. Shu sababli, taʼlim mazmunini 

zamonaviylashtirish, mehnat bozorining ehtiyojlariga moslashtirilgan oʻquv dasturlarini 

ishlab chiqish, amaliy koʻnikmalarga yoʻnaltirilgan taʼlim metodikasini joriy etish zarur. 

Xususan, oliy taʼlimda ilm-fan bilan integratsiyalashgan, tadqiqotga asoslangan oʻqitish tizimi 

ustuvorlik kasb etmoqda. Shu bilan birga, akademik erkinlik, oliy taʼlim muassasalari 

reytingini oshirish kabi chora-tadbirlar ham dolzarbdir. 

Oʻzbekiston Respublikasida ilm-fan, taʼlim va innovatsiya sohalari izchil islohotlar 

bosqichiga kirib bordi. “Oʻzbekiston – 2030” strategiyasi doirasida aynan ushbu yoʻnalishlar 

milliy taraqqiyotning poydevori sifatida belgilab olingan. Zero, zamonaviy jamiyat taraqqiyoti 

innovatsiyalarga tayangan holda rivojlanadi va bu borada kuchli ilmiy salohiyatga ega kadrlar 

tayyorlash hal qiluvchi ahamiyat kasb etadi. Prezidentimiz Shavkat Mirziyoyev 

taʼkidlaganlaridek: 

“Biz taraqqiyot yoʻlini tanlagan boʻlsak, ilm-fan, innovatsiya va zamonaviy bilim 

egalariga suyanishimiz shart. Ilmiy salohiyatsiz – yangi Oʻzbekistonni qurib boʻlmaydi” (Sh. 

Mirziyoyev, 2023-yil, Oliy Majlisga Murojaatnoma). 

Soʻnggi yillarda ushbu yoʻnalishlarda olib borilgan chora-tadbirlar sezilarli natijalar 

bermoqda. Xususan, 2017-yildan buyon ilmiy-tadqiqot institutlari soni ortib, ularda olib 

borilayotgan tadqiqotlar sifati oshdi. Ilmiy faoliyatni ragʻbatlantirish, yosh olimlarni qoʻllab-

quvvatlash, doktorantura tizimini takomillashtirish borasida huquqiy baza mustahkamlandi. 

2021-yilda Prezident qarori bilan “Yoshlar akademiyasi” tashkil etildi, bu esa yoshlarning 

innovatsion gʻoyalari va startap loyihalarini qoʻllab-quvvatlash uchun yangi imkoniyatlar 

yaratdi. 

Innovatsiyalar rivoji esa toʻgʻridan-toʻgʻri fan va taʼlim integratsiyasiga bogʻliqdir. 

Respublikamizda soʻnggi yillarda raqamli transformatsiya jarayoni taʼlim tizimining barcha 

bosqichlariga joriy etilmoqda. Xususan, elektron darsliklar, masofaviy taʼlim platformalari, 

sunʼiy intellekt asosida ishlovchi taʼlim tizimlari keng qoʻllanilmoqda. Prezident Shavkat 

Mirziyoyev buni quyidagicha izohlaydi: 

“Kelajak — raqamli texnologiyalar, sunʼiy intellekt va innovatsiyalar bilan 

chambarchas bogʻliq. Biz yosh avlodni aynan shunday yoʻnalishlarga tayyorlashimiz kerak” 

(Sh. Mirziyoyev, 2022-yil, Taʼlim forumidagi nutqidan). 

Taʼlimda innovatsion yondashuvlar birgina texnik taʼminot bilan emas, balki oʻquv 

mazmunining oʻzgarishi, oʻqitish metodikalarining zamonaviylashuvi bilan bogʻliqdir. Bugungi 

kunda Oʻzbekistonda “STEAM” yondashuvi, yaʼni fan, texnologiya, muhandislik, sanʼat va 

matematika integratsiyasi asosida oʻqitish keng joriy etilmoqda. Bu esa oʻquvchilar va 

talabalarda muammoli fikrlash, loyihaviy yondashuv, jamoada ishlash kabi kompetensiyalarni 

rivojlantiradi. 

Fan va taʼlim integratsiyasining muhim yoʻnalishlaridan biri – oliy taʼlim 

muassasalarining ilmiy markazlar bilan hamkorligini kuchaytirishdir. Bugungi kunda xorijiy 

universitetlar bilan qoʻshma fakultetlar, ikki diplomli dasturlar ham oʻz samarasini bermoqda. 

Statistik maʼlumotlarga koʻra, 2017–2024 yillar oraligʻida Oʻzbekistonda ilmiy 

izlanishlarga ajratilgan byudjet mablagʻlari hajmi 3,5 barobarga oshgan. Yosh olimlar soni 

ham 40 foizga koʻpaygan. Bu koʻrsatkichlar, albatta, “Oʻzbekiston – 2030” strategiyasida 

belgilangan maqsadlar sari dadil qadamlar tashlanayotganini anglatadi. 

Umuman olganda, innovatsiya, fan va taʼlim sohalarining uygʻunlashuvi orqali 

Oʻzbekiston global raqobat maydonida oʻz salohiyatini namoyon eta oladi. Bu esa nafaqat 

iqtisodiy, balki ijtimoiy, madaniy taraqqiyotning ham asosiy kafolati boʻlib xizmat qiladi. 

Xulosa: “Oʻzbekiston — 2030” strategiyasida innovatsiya, fan va taʼlim sohalariga 

ustuvor eʼtibor qaratilayotgani — bu nafaqat davlat miqyosidagi islohot, balki biz talabalar 

uchun ham yangi imkoniyatlar eshigini ochmoqda. Mening fikrimcha, bu yondashuv aynan biz 

kabi bilimga chanqoq, izlanuvchan avlod vakillarining salohiyatini yuzaga chiqarishga xizmat 

qiladi. 

Bugungi kunda Oʻzbekistonda ilm-fan rivoji uchun yaratilayotgan sharoitlar, jumladan, 

ilmiy grantlar, texnoparklar, zamonaviy laboratoriyalar va xalqaro hamkorlik dasturlari — 

bizni dunyo miqyosida raqobatbardosh mutaxassislar sifatida yetishishimizga undamoqda. 

Prezidentimiz Shavkat Mirziyoyevning “Yangi Oʻzbekistonni ilmli va tafakkurli yoshlar bilan 

birga barpo etamiz” degan soʻzlari biz uchun katta masʼuliyat yuklaydi. Chunki bu ishonchni 

oqlash, mamlakatimiz taraqqiyotida faol ishtirok etish bizning burchimizdir. 

Biz oʻzgarayotgan taʼlim muhitida nafaqat bilim olishimiz, balki uni amaliyotga tatbiq 

etishimiz, innovatsion fikrlashni rivojlantirishimiz zarur. Mening fikrimcha, aynan biz — 

bugungi talabalar, ertangi ixtirochilar, tadqiqotchilar va yetakchilar jamiyati uchun poydevor 

boʻlamiz. Shunday ekan, bizga berilayotgan har bir imkoniyatdan oqilona foydalanish, ilm-fan 

yoʻlida tinmay izlanish, yurt manfaatiga xizmat qilish eng oliy maqsadimiz boʻlishi lozim. 

Xulosa qilib aytganda, “Oʻzbekiston — 2030” strategiyasi biz uchun faqat rasmiy hujjat 

emas, balki kelajak sari dadil yoʻl xaritasi, ustuvor gʻoya va amaliy harakat dasturidir. Biz, 

bugunning talabalari, bu strategiyani yuragimizda his qilgan holda, ilm, fidoyilik va tashabbus 

bilan uni hayotga tatbiq etishimiz kerak. “Yangi Oʻzbekiston” — bu avvalo bizning qoʻlimizda, 

bizning gʻoyalarimizda va bizning mehnatimizda namoyon boʻladi. 

